
GOUVÈNÈ CUOMO MANDE DEPATMAN KOMÈS POU L REFÒME ANSYEN RÈGLEMAN SOU PWASON 

FLONDÈ YO KAP TOUFE SEKTÈ PÈCH LA 

Eta New York Pare pou Ale nan Tribinal si Kontrent Administratif yo Pa Chanje 

 

Gouvènè Andrew M. Cuomo te mande Depatman Komès Ameriken (Department of Commerce, DOC) 

pou l reyalize san pèditan yon re evalyasyon regleman ki gen pou wè ak kantite pwason flondè pechè 

kap fè komès ou byen kap peche pou plezi ka pran legalman. Eta New York pare pou l garanti pechè New 

York jwenn yon bon jan kondisyon.  

 

Fisher Management Plan (FMP) DOC a tabli kantite pwason ki ka peche ak transpòte sou rivaj la pandan 

yon ane.  Enfòmasyon ki itilize pou detèmine pati pèch New York la enkonplè epi twò ansyen, sa ki 

jennen pechè Long Island epi diminye konpetisyon sektè pèch ak eta vwazen tankou New Jersey ki gen 

pi wo alokasyon selon FMP a. Kòm konsekans fèb alokasyon New York yo, Eta a blije monte limit gwosè 

pwason yo nan 21 pous pou respekte egzijans FMP yo, alòske pechè nan eta vwazen ka pran pwason flèt 

17- 18-pous. 

 

“Sektè pèch komèsyal ak pou lwazi a se yon motè ekonomik enpòtan nan Long Island ak Eta New York, 

men regleman administratif antik kadik sa yo limite yo enjisteman,” te deklare Gouvènè Cuomo. “Fòmil 

federal la itilize enfòmasyon ki gen dizan pase, sa ki mete New York nan yon dezavantaj parapò ak eta 

vwazen yo epi iyore kominote yo ak lavi pèsonèl pechè kap pèdi lajan chak jou. Depatman  Komès 

bezwen refòme statu quo a – si yo pa fè l, eta nou an ap blije ale nan tribinal pou defann sektè pèch 

komèsyal ak lwazi New York yo.” 

 

Pwason flondè se youn nan espès ki pi enpòtan pou pèch komèsyal nan New York. Nan lane 2011, yon 

total 1,4 milyon liv pwason flondè te ateri nan New York pou yon total $3,4 milyon. Si alokasyon FMP 

New York la te menm ak pa eta vwazen yo, pechè tap otorize pote apeprè 4 milyon liv, sa ki tap bay $9,8 

milyon resèt. 

 

Alokasyon FMP gouvenman federal la dezavantaje lapèch pou lwazi nan Long Island. Nan lane 2011, 

pechè kap peche pou plezi nan New York plis pase 7,5 milyon pwason flondè. Akoz limitasyon FMP a sou 

Eta New York, sepandan, se sèlman 375.000 nan sa yo pran ane sa ki te peche legalman.  

Angwo, sektè pèch Eta New York la jenere $1,8 milya nan aktivite ekonomik chak ane epi sipòte apeprè 

17.000 dyòb. 

 

Pwokirè Jeneral Eric Schneiderman te di konsa, “Sektè pèch Long Island se youn nan pi bèl tradisyon eta 

nou an, epi se yon gwo sous dyòb, resèt, ak opotinite pou moun atravè tout eta a. Kota federal la kreye 

yon dezavantaj konpetitif, enjis kap kraze yon endistri vital, Lè mwen te vinn Pwokirè Jeneral, mwen te 

pwomèt Nouyòkè mwen ta pral goumen pou yo. Fòk gen yon sèl regleman pou tout moun, epi mwen 

pral itilize tout mwayen mwen genyen pou garanti yon règ jwèt egal pou travayè nou yo.” 

 

Kongressman Tim Bishop, ki reprezante Montauk, te di konsa, “Endistri chèch Long Island, komèsyal ak 

lwazi, se yon motè ekonomik enpòtan anpil epi divizyon inegal kota pwason Flèt retire nan men pechè 

nou yo pati pa yo a. Mwen sipòte nèt ale efò Gouvènè Cuomo yo pou l rezoud enjistis sa ki la lantan epi 

mwen pral kontinye goumen bò kote li ak tout mwayen nou gen nan men nou.” 

 

Egzekitif Konte Suffolk Steve Bellone te di konsa, “Sa ki fè idantite kiltirèl ak ekonomik Konte Suffolk se 

oseyan ki antoure nou yo epi nou kwè anpil nan yon pèch dirab ki byen jere. Sepandan, nou konnen 

depli plizyè lane alokasyon flèt New York chak ane a kreye nan yon mannyè ki pa syantifik eki pa egzak. 

Mwen remèsye Gouvènè Cuomo pou lidèship li nan mande DOC pou l pran aksyon apwopriye pou 

elimine dezekilib abitrè ant alokasyon pèch flèt Eta New York yo ak alokasyon flèt eta vwazen yo.” 

 

Tony DiLernia, Direktè Maritime Technology nan Kingsborough Community College, Kaptenn Charter 

Boat, ak Manm Votan Mid-Atlantic Fishery Management Council, te di konsa, “Pandan twòp lane, pechò 

kap fè komès ak pechè kap peche pou plezi nan Long Island goumen anba fado yon restriksyon federal ki 

antik kadik. Aktyèl Fishery Management Plan an danjere pou endistri nou an, ekonomi nou ak kominote 

nou yo; sa dwe chanje. Mwen di mèsi pou Gouvènè a kap sipòte kesyon sa, epi mwen mande ak tout fòs 

pou gouvenman federal la re evalye FMP a.” 

 

Laurie Nolan, Manadjè Tilefish Vessel Onshore ak Manm Votan Mid-Atlantic Fishery Management 

Council la, te di konsa, “Mwen pral kontinye travay ak pwosesis la epi mwen espere rezilta pral pote 

soulajman pou toulede endistri komèsyal ak lwazi eta New York la. Mwen gen konfyans nan efò toulede 

òganis kap jere sektè yo, Atlantic States Marine Fisheries Commission ak Mid-Atlantic Fisheries 

Management Council, ap vanse nan yon bon direksyon. Sa re bannou kè poze lè nou konnen Gouvènè a 

kanpe ak endistri New York yo sou kesyon sa epi pral pran aksyon nesesè si pwosesis la pa reyisi.” 

 

Pou ka jwenn yon rezolisyon ki bay rezilta, Gouvènè Cuomo te voye yon lèt bay DOC ki prezante enpak 

negatif aktyèl FMP a genyen sou endistri pèch la nan Eta New York epi ki mande ajans lan jwenn nouvo 

strateji pou asiyen kota eta. Si DOC la pa pran ankenn aksyon pou chanje fòmil ki gen fòs kote sa pou 

sezon flondè 2014 la, Eta a pare pou l ale lajistis kont gouvenman federal la pou garanti reyalizasyon yon 

nouvo evalyasyon ki jis. 

 

Klike isit la pou wè lèt Gouvènè a voye bay Depatman Komès Ameriken an. 

